
DEDDF GWASANAETHAU CYMDEITHASOL A LLESIANT (CYMRU)
ASTUDIAETH ACHOS

Luc
Rhan Un 
Mae Luc yn tair blwydd oed. Mae ganddo anabledd dysgu ac ar hyn o bryd mae’n mynychu meithrinfa anghenion addysgol arbennig (AAA). Tua blwyddyn yn ôl dechreuodd Luc fwrw’i ben yn erbyn waliau a drysau. Gofynnodd rhieni Luc i staff y feithrinfa AAA a oedd Luc yn gwneud yr un peth yn y feithrinfa. Dywedodd y staff y byddai weithiau’n bwrw’i ben pan nad oedd yn cael ei ffordd ei hun. Dywedodd y staff wrth rieni Luc mai ymddygiad y ‘terrible twos’ oedd hyn ac y byddai Luc yn tyfu allan ohono. Flwyddyn yn ddiweddarach mae rhieni Luc yn teimlo bod y bwrw pen yn gwaethygu. Maen nhw wedi gorfod mynd i’r Uned Ddamweiniau Brys unwaith neu ddwy. Does neb yn gallu dweud wrthyn nhw pam mae Luc yn bwrw’i ben na beth allan nhw ei wneud i’w atal.

Cwestiynau

1. Dychmygwch mai chi yw rhieni Luc. Sut ydych chi’n meddwl y byddech chi’n teimlo yn y sefyllfa hon?
1. Yn y sefyllfa hon, beth efallai sydd angen ei wybod arnoch chi? 
2. Beth yw’r rhwystrau posibl sy’n eich atal rhag cael y wybodaeth a’r cyngor sydd eu hangen arnoch chi?
3. Beth fyddai cyfleoedd da i roi gwybodaeth a chyngor?




Rhan Dau
Mae Luc erbyn hyn yn naw mlwydd oed. Wnaeth Luc ddim tyfu allan o’r ymddygiadau – ond yn hytrach mae wedi datblygu rhestr fawr o ymddygiadau sy’n cael eu disgrifio’n rhai heriol – gan gynnwys ymddygiad aflonyddgar a dinistriol, ymddygiadau ymosodol a rhai eraill hunan-niweidiol a stereoteipiedig. Mae Luc yn gysgwr gwael iawn ac felly, y rhan fwyaf o nosweithiau, o’r adeg pan oedd Luc yn pump hyd iddo fod yn wyth oed, roedd ei rieni wedi bod yn aros yn effro bob yn ail gyda’r bachgen. Pan oedd Luc yn wyth oed, symudodd i ysgol breswyl leol. Yn anffodus, mae’r ysgol breswyl yn cael trafferth ymdopi gydag ymddygiad Luc. Awgrymwyd bod angen i Luc newid ysgol ac y mae’r unig ysgol y mae’r awdurdod lleol yn credu fyddai’n diwallu anghenion Luc gryn 275 milltir i ffwrdd. Nid dyma mae rhieni Luc yn ei ddymuno.

1. Pam ydych chi’n meddwl bod llawer o blant fel Luc, yn y pen draw, yn symud o’r aelwyd deuluol?  
2. Pa heriau sy’n wynebu’r rhieni?
3. Allwch chi feddwl am unrhyw wybodaeth, cyngor neu gynhorthwy, ar gyfer 
plentyn anabl sy’n arddangos ymddygiad heriol, fyddai’n helpu i’w gadw yn 
ei gartref teuluol? 




Rhan Tri
[bookmark: _GoBack]Mae Luc erbyn hyn yn 17 mlwydd oed. Llwyddodd rhieni Luc i’w gadw yn ei gartref ac mewn ysgol agos i’w gartref ac mae Luc bellach yn byw yn ei fflat ei hun yn yr un dref a’i rieni. Caiff Luc gymorth yn ei fflat gan fudiad sy’n rhoi cymorth i amrywiaeth o bobl ifanc â heriau tebyg. Mae gan Luc dîm bychan o bobl sy’n cydweithio ag e a phobl ifanc eraill sy’n byw yn yr un bloc o fflatiau. Mae’r cyfan o weithwyr Luc wedi eu hyfforddi mewn technegau cynorthwyo ymddygiad positif. Caiff Luc gymorth ei dîm i fynychu’r coleg prif ffrwd lleol, lle mae’n astudio cwrs ar ffotograffiaeth.

Pa ddulliau ac agweddau sydd eu hangen ar y bobl sy’n rhan o hyn, i helpu pobl fel Luc i fyw mor annibynnol â phosibl? 

